
Մխիթար Գոշ

Քահանան և Ավազակը

Ավազակը, բռնելով մի քահանայի, ուզում էր սպանել։ Քահանայի վրա
հզորության ոգի իջավ, նա հաղթեց ավազակին ու սկսեց ինչպես հարկն է
տանջել նրան։

Ավազակը աղաչում էր ու ասում.

Չէ որ քահանա ես, միշտ ասում ես՝ «խաղաղություն ընդ ամենեսյան» և սրա
նման այլ բաներ։

Ո՜վ չարագործ, պատասխանում է քահանան, հենց խաղաղությունը անվտանգ
պահելու նպատակով եմ տանջում քեզ՝ խաղաղությունը չսիրողիդ:

Առակս հայտնի է դարձնում, որ միշտ խռովասիրության պատճառով չի հարկ
լինում կռվել, այլ նաև՝ խաղաղությունը անվտանգ պահելու։


